
1) Sus pastourèu di mountagno, venès vous lèu assembla,
    Venès batre li campagno, car nostre Segnour es na.

2) N'avès pas ausi lis ange que nous soun vengu souna,
    Iéu crese que lis arcange soun dedins l'estable ana.

3) Anen lou long de la croupo, faren touti davala,
    Saren uno bono troupo pèr bèn rire e bèn bala.

4) Accourdaren la museto, fau dou tambourin touca,
    Diren uno cansouneto, Peirot saup proun bèn canta.

5) Diéu merito davantage, faguèn ço que se pourra ;
     Iéu li porte un bon froumage, lou vole presenta.

6) Sus, anen, l'enfantoun plouro, l'ai aro ausi crida,
     Anen tous à la bono ouro, lou fau ana counsoula.

Refrin : Aro lou bon Jèsu, lou bon Jèsu, lou bon Jèsu, lou bon Jèsu,
             Aro lou bon Jèsu d'uno Vierge nous es nat.


